
З А П И С Н И К

Од Седумнаесеттата седница на
Советот на Општина Гази Баба,
одржана на 21.11.2018 година

Седницата започна во 11,15 часот.

Поради отсуство на Претседателот на Совет на Општина Гази Баба, согласно
член 62 став (2) од Деловникот на Советот на Општина Гази Баба (''Службен гласник
на Општина Гази Баба'' бр.4/06 и 12/13), седницата ја отвори и со неа раководеше
највозрасниот член на Советот, Благе Данев.

На седницата присуствуваа мнозинство членови на Советот, со што истиот
можеше да расправа и полноправно да одлучува.

Освен членовите на Советот на седницата присуствуваа: Градоначалникот на
Општина Гази Баба и претставници од општинската администрација.

Пополнетиот евидентен лист е доказ за присуството на член на Советот на
седницата во тековниот месец.

**********
По Нацрт - Записникот од Шеснаесеттата седница на Советот на Општина

Гази Баба:

Член на Совет - Александар Трајковски (коалиција ''За подобра Македонија''):

Општина Гази Баба оваа година најверојатно ќе ја понесе наградата за
''противзаконско работење'' и Градоначалникот ќе добие грант за прекршување на
законите. Во Нацрт-Записникот од мината седница е јасно наведено дека при
гласањето за Предлог - Одлуката за донесување на Детален урбанистички план за
Градска четврт СИ 03 Блок 03, Општина Гази Баба - Скопје, Советот не ја донесе
Предлог - Одлуката за донесување на Детален урбанистички план за Градска четврт
СИ 03 Блок 03, Општина Гази Баба - Скопје, со 13 гласа ''ЗА'' и 14 гласа
''ВОЗДРЖАН''. Го изигрувате член 39 став (9) од ЗПУП и се обидувате да ја протнете
на начин што гласовите ''ЗА'' е очигледно дека не се повеќе од тие што биле
''ВОЗДРЖАНИ''. ДУП не е донесен. Согласно член 41 став (2) од ЗЛС е јасно
наведено дека - Советот одлучува со мнозинство гласови од присутните членови.
Согласно член 85 став (1) од Деловникот на Советот на Општина Гази Баба -
Советот одлучува со мнозинство на гласови од присутните членови на Советот а
најмалку со една третина од вкупниот број на членови на Советот. Мнозинството
почитуван Градоначалник беше присутно и тоа мнозинство одлучи Предлог-ДУП да
не биде донесен поради постоење на бесправна градба на опфат како дел од
Предлог-ДУП. Бесправната градба од околу 800 м² е констатирана на записник од
овластениот граежен инспектор на 26.10.2018 година. Градежните активности сеуште
продолжуваат. Тоа согласно законот за градење е кривично дело. Вие имате
одговорност. Можеби не сега но ќе дојде денот кога ќе треба да се понесе
одговорност за ова безаконие. Барам од стручната служба информација како е
можно да стои во Нацрт-Записникот дека Советот не ја донел Предлог-Одлуката за
донесување на ДУП а истата да биде објавена во ''Службен гласник на Општина Гази

Баба'' со решение за објавување потпишано од Градоначалникот на Општина Гази
Баба.

Градоначалник на Општина Гази Баба - Борис Георгиевски:

Почитуван г-дин Трајковски, на минатата седница одржана на 08.11.2018
година со 13 гласа ''ЗА'' и 14 гласа ''ВОЗДРЖАН'' ''Вие'' констатиравте дека Предлог-
ДУП не è донесен, но ЗПУП во член 39 став (9) кажува нешто сосема друго. Да бевте
''ПРОТИВ'', Предлог-ДУП ќе се сметаше дека не è донесен. Мене како
Градоначалник ми претстоеше опасност од плаќање на глоба во висина од 5-7.000€
заради непочитување на ЗПУП кое е изворно право при донесување на детални
планови а не Законот за локална самоуправа или Деловникот на Советот на
Општина Гази Баба. Можете слободно да покренете било каква постапка, постапено
е во согласност со законот.

Член на Совет - Александар Трајковски (коалиција ''За подобра Македонија''):

Ова што сега ќе го кажам се однесува до стручната служба. За
Градоначалникот Георгиевски ситуацијата е сосема јасна и извесно е се и има низа
на кривични дела, но да не се доведе во опасност некој од стручната служба. Јас во
текот на утрешниот ден ќе поднесам Иницијатива за оцена на уставноста и
законистоста на Деталниот урбанистички план за Градска четврт СИ 03 Блок 03,
Општина Гази Баба - Скопје. Ви укажувам почитувана г-ѓа Блажевска (раководител
на сектор за урбанизам и градежно земјиште) немојте да се впуштате во кривични
дела поврзани со издавање на одобренија за градење на веќе отпочнати објекти, по
основ на спорниот ДУП. ДУП-от ќе падне на Уставен суд на Република Македонија а
Градоначалникот ќе заврши во затвор. Немојте само да заглавите луѓе од стручната
служба. ДУП-от е незаконски и немојте да дозволите некој да ве лаже со
моментално чувство на моќ поради власт во државата. Власта ќе се менува а вие
треба да останете да работите во општината. ДУП кога се поништува потоа
повлекува и други постапки, односно се поништуваат и сите претходни превземени
дејствија.

Поради изнесеното а поради ова незаконие, во знак на револт, во име на
советничката група на ВМРО-ДПМНЕ и Коалицијата ''За подобра Македонија'', а со
поддршка од 5 советници барам пауза од еден час.

Член на Совет - Андреа Најденовски (коалиција ''За подобра Македонија''):

Тоа што го истакна Градоначалникот во врска со одредбите од член 39 став
(9) од ЗПУП и начинот на донесување на ДУП се однесува при повторно гласање на
Предлог-ДУП. Предлог-ДУП претходно во два наврати беше во предложениот
дневен ред но беше симнуван како точка од предложениот дневен ред. Во овој
случај ова беше прв пат да се гласа за Предлог-ДУП.

Градоначалник на Општина Гази Баба - Борис Георгиевски:

Почитуван г-дин Трајковски, дефокусирањето на мојата работа ќе биде
предмет на надлежен судија во законска постапка. Да бидеме на јасно, овој ЗПУП
беше донесен во време на претходната Влада предводена од ВМРО-ДПМНЕ, значи
ниту јас сум го донел ниту имам намера да се впуштам. Не заборавајте да Ве
потсетам како беа донесени спорните ДУП-ви во Општина Центар. ''Со свој камен по

глава'', само не заборавајте дека ''каменот од блиску доаѓа''.

Член на Совет - Александар Трајковски (коалиција ''За подобра Македонија''):

Убава споредба направивте г-дин Георгиевски со донесените ДУП-ви во
Општина Центар, само заборавивте да спомнете дека тие ДУП-ви беа поништени од
Уставниот суд на Република Македонија, а ќе падне и овој ДУП.

Барам пауза од еден час. Барањето е поткрепено од 5 советници.

Претседавач на Совет - Благе Данев:

Исполнети се условите во согласност со Деловникот.

Давам пауза од еден час.

По паузата.

Советот со 7 гласа ''ЗА'' и 13 гласа ''ПРОТИВ'' не го усвои Нацрт-Записникот
од Шеснаесеттата седница на Советот на Општина Гази Баба.

Претставник од општинската администрација - Васко Апостоловски:

Имаме фактичка состојба со која Нацрт-Записникот не è усвоен. Доколу
користите одредби од истиот при најразлична кореспонденција и преписки користете
го терминот ''Нацрт-Записник''.

ПО ПРЕДЛОЖЕНИОТ ДНЕВЕН РЕД:

Претседавач на Совет - Благе Данев:

За работата на седницата на Советот го предложи дневниот ред кој е
доставен со решението за свикување на седницата, со следниот предлог за
дополнување на дневниот ред, согласно извештајот на статутарно-правната
комисија, бр.09-5184/2 од 21.11.2018 година:

28.Предлог - Одлука за примање и давање на трајно користење на движна ствар.
.
Предлогот за дополнување на дневниот ред со точката ''28'' беше ставен на

гласање и усвоен со 20 гласа ''ЗА''

Член на Совет - Александар Трајковски (коалиција ''За подобра Македонија''):

Предложи дополнување на предложениот дневен ред со следната точка:

- Информација од овластен градежен инспектор на Општина Гази Баба за
бесправно изградениот објект кај Електроелемент.

Со предлог за изменување на предложениот дневен ред - Информацијата да
биде точка ''1'' од предложениот дневен ред.

Предлогот за изменување и дополнување на дневниот ред со точката ''1''
беше ставен на гласање и усвоен со 13 гласа ''ЗА'' и 1 глас ''ПРОТИВ''

Градоначалник на Општина Гази Баба - Борис Георгиевски:

Поради ставот на комисијата за месна самоуправа наведен во извештајот за
работата на седницата на комисијата за месна самоуправа, а во својство на
предлагач ги повлекувам следните точки од предложениот дневен ред:

4. Предлог - Одлука за давање согласност на Одлуката за утврдување на висина
на комунална услуга - за приклучок на вода за пиење за населеното место
Раштак - Општина Гази Баба;

25.Предлог - Заклучок за прифаќање на одлука на Градоначалник на Општина
Гази Баба, бр.08-5195/2 од 15.11.2018 година, за поништување на одлука
бр.08-4657/1 од 16.10.2018 година;

26.Предлог - Одлука за усвојување на извештаите од спроведените избори и
верификација на мандатите на избраните членови на советите во урбаните и
месните заедници, на подрачјето на Општина Гази Баба; и

27.Предлог - Одлука за поништување на изборите за членови на совет на месна
заедница, на подрачјето на Општина Гази Баба.

Член на Совет - Александар Трајковски (коалиција ''За подобра Македонија''):

Пародијата со изборите за членови на советите за урбаните и месните
заедници на Градоначалникот Георгиевски продолжува. Од тие причини, а со
поддршка од 5 советници барам пауза од еден час.

Градоначалник на Општина Гази Баба - Борис Георгиевски:

Причините за повлекувањето на предложените точки ги добивте непосредно
пред започнување на седницата. Сте требале претходно да се подготвите за
расправа на седницата. Ваше право е да побарате пауза дали од еден час, два часа
или повеќе. И јас можам да побарам поддршка од 5 советници за да продолжи
седницата, доколку се разбира има кворум за работа. Јас го искористив своето
право да ги повлечам точките чиј предлагач сум.

Член на Совет - м-р Мартин Ристов (коалиција предводена од СДСМ):

По кој знае кој пат сведоци сме на една лакрдија, пародија, опструкција и
малтретирање на советот на општината од оние што го имаат мнозинството. Пред
само неколку седници, колегата Трајковски пред да побара пауза ги навреди
граѓаните од неколку населени места од само нему познати причини, и по
завршување на паузата да бидеме сведоци дека мнозинството продолжи да работи
и да носи одлуки без присуството на останатите советници. Замолувам уште еднаш
да не се злоупотребува советот за опструкција и за реализација на сопствени
политички интереси. Распаднати сте, барем гледајте го интересот на државата. Во
записникот молам да стои дека Советот на Општина Гази Баба од страна на
советничката група на ВМРО-ДПМНЕ и коалицијата ''За подобра Македонија'' се
користи за сопствени политички интереси и реализација на политичката агенда на



6

Христијан Мицковски и Коце Трајановски.

Претседавач на Совет - Благе Данев:

Исполнети се условите во согласност со Деловникот.

Давам пауза од еден час.

По паузата.

За работата на седницата со 23 гласа ''ЗА'' (со измените и дополнувањето)
беше усвоен следниот:

Д  Н  Е  В  Е  Н    Р  Е  Д

1. Информација од овластен градежен инспектор на Општина Гази Баба за
бесправно изградениот објект кај Електроелемент;

2. Предлог - Одлука за донесување на Програма за работа на ООУ ''Његош'' -
Скопје, за учебната 2018/2019 година;

3. Предлог - Заклучок за усвојување на Годишен извештај за работа на ЈУДГ
''Детска радост'' - Општина Гази Баба - Скопје, за период 2017/2018 година;

4. Предлог - Одлука за донесување на Годишна Програма за работа на ЈУДГ
''Детска радост'' - Општина Гази Баба - Скопје, за период 2018/2019 година;

5. Предлог - Одлука за изменување на Одлуката за воспоставување на
соработка помеѓу Општина Гази Баба и Град Скопје, за финансиско учество за
изградба на дел од улица ''Никола Киров Мајски'' и улица ''5'' во населба
Хиподром 2, со комплетна инфраструктура;

6. Предлог - Одлука за изменување на Одлуката за воспоставување на
соработка помеѓу Општина Гази Баба и Град Скопје, за изградба на
водоводна мрежа во дел од село Раштак, Општина Гази Баба;

7. Предлог - Одлука за формирање на паралелки со помал број на ученици во
дел од основните училишта на подрачјето на Општина Гази Баба, за учебната
2018/2019 година;

8. Предлог - Одлука за давање согласност на Одлуката за усвојување на
тримесечниот финансиски извештај за работа и резултатите од работењето
на ЈКП ''Гази Баба - 2007'' - Скопје, за треттото тримесечје од 2018 година;

9. Предлог - Одлука за давање согласност на Правилникот за изменување и
дополнување на Правилникот за систематизација на работните места, во
ЈУДГ ''Детска радост'' - Општина Гази Баба - Скопје;

10.Предлог - Програма за одбележување на значајни настани и истакнати
личности со спомен - обележја за период од 2019 - 2023 година;

11.Предлог - Одлука за подигање на спомен - обележје (биста) на Дане Крапчев
(1912-1944), првоборец и учесник во Национално-ослободителната војна на
македонскиот народ во втората светска војна, убиен од бугарските фашисти;

12.Предлог - Одлука за подигање на спомен - обележје (биста) на Наум
Наумовски - Борче (1920-1960), првоборец и учесник во Национално-
ослободителната војна на македонскиот народ во втората светска војна,
носител на Орден народен херој, учесник на Првото заседание на Анти-
фашистичкото собрание на народното ослободување на Македонија;

13.Предлог - Одлука за подигање на спомен - обележје (биста) на Стефан
Наумов - Стив (1920-1942), првоборец и учесник во Национално-
ослободителната војна на македонскиот народ во втората светска војна,
носител на Орден народен херој, убиен од бугарските фашисти;

14.Предлог - Одлука за подигање на спомен - обележје (биста) на Вера Јоциќ
(1923-1944), првоборец и учесник во Национално-ослободителната војна на
македонскиот народ во втората светска војна, носител на Орден народен
херој, убиена од бугарските фашисти;

15.Предлог - Одлука за утврдување на потреба од измена на урбанистичко-
планска документација, со која ќе се изврши промена во намената на
земјиштето, по барање УП1 бр.28-312/2018 за КП 415/1 КО Булачани;

16.Предлог - Одлука за утврдување на потреба од измена на урбанистичко-
планска документација, со која ќе се изврши промена во намената на
земјиштето, по барање УП1 бр.28-12758 за КП 117/2 КО Идризово;

17.Предлог - Одлука за утврдување на потреба од измена на урбанистичко-
планска документација, со која ќе се изврши промена во намената на
земјиштето, по барање УП1 бр.28-8879 за КП 80, 81/4 и 969/1 КО Идризово;

18.Предлог - Одлука за утврдување на потреба од измена на урбанистичко-
планска документација, со која ќе се изврши промена во намената на
земјиштето, по барање УП1 бр.28-8880 за КП 80, 81/4 и 969/1 КО Идризово;

19.Предлог - Одлука за утврдување на потреба од измена на урбанистичко-
планска документација, со која ќе се изврши промена во намената на
земјиштето, по барање УП1 бр.28-4740 за КП 117/1 КО Идризово;

20.Предлог - Одлука за давање согласност на Одлуката за усвојување на
Програмата за одржување на јавната чистота и зеленилото на јавните
површини, на подрачјето на Општина Гази Баба за 2019 година;

21.Предлог - Одлука за давање согласност на Одлуката за усвојување на
Програмата за водоснабдување на населените места во руралниот дел на
Општина Гази Баба за 2019 година;

22.Предлог - Програма за одржување на комуналната чистота и реализација на
проекти од комуналната инфраструктура, преку ангажирање на н€ботени лица
за потребите на Општина Гази Баба за 2019 година;

23.Предлог - Заклучок за усвојување на извештајот за остварување на приходите
и извршување на расходите на Буџетот на Општина Гази Баба, за периодот
јануари - септември 2018 година;

24.Предлог - Одлука за пристапување во членство на Општина Гази Баба во
C.R.E.A.M. Macedonia JPP Aliance (Алијанса за јавно - приватно партнерство);

25.Предлог - Одлука за примање и давање на трајно користење на движна ствар.

ПРВА ТОЧКА: Информација од овластен градежен инспектор на Општина
Гази Баба за бесправно изградениот објект кај Електроелемент.

Член на Совет - Александар Трајковски (коалиција ''За подобра Македонија''):

Почитуван овластен градежен инспектор, на минатата седница разговаравме
за овој проблем. За жал и ден денес изградбата на бесправниот објект продолжува.
Очигледно е дека општината несака да ја запре бесправната градба и согласно
Законот за градење да поднесе кривична пријава за бесправна градба. Вие добро го
знаете законот, односно градење без одобрение е кривично дело. Првичен увид е
направен на 26.10.2018 година и со записник е констатирано дека бесправно се
гради. На таа локација сеуште се гради и ќе се заврши градбата. Вие ќе кажете дека

сте презеле мерки, но ве прашувам дали е покрената кривична постапка. Не само
што не è покрената туку сеуште се гради на истата локација. На локацијата требаше
да се затвори градилиштето со жолта лента. Рековте дека сте немале лента, досега
можевте и од странство да набавите или да позајмите лента од соседни општини.
Дали бесправната градба е во корелација со спорниот ДУП донесен на минатата
седница ?. Вашите акти не се почитуваат и тоа е очигледно. Ако ви е потребна помош
можете да се обратите до Државниот инспекторат за градежништво и урбанизам. Но
тоа не е сторено. До каде е постапката и кој е законскиот начин како овластен
градежен инспектор да се запре бесправната градба.

Претставник од општинската администрација - овластен градежен инспектор
на Општина Гази Баба - Милка Петковска:

Се води постапка која е во согласност со регулативата за инспекцискиот
надзор, се направи увид на лице место, се изготви записник и решение за
отстранување на градбата уредно доставено до инвеститорот. Во решението има
рокови кој мора согласно законот да ги запазиме и пред истекот на рокот за
отстранување неможеме да постапиме по решението. Сега сме во таа фаза односно
чекаме да истече рокот. Што се однесува до донесениот ДУП, постапката за
донесување на ДУП е од март 2017 година а бесправната градба е од неодамна. Се е
во согласност со законот и подзаконските акти.

Член на Совет - Александар Трајковски (коалиција ''За подобра Македонија''):

Ги видовме актите на овластениот градежен инспектор и тоа е во ред. На лице
место сега да одиме, се работи и конструкцијата се доградува. Бесправниот објект
продолжува да се гради. Не ми одговоривте дали имате механизам да се запре со
бесправната градба. И самата велите дека продолжува градбата. Дали законот ви
дава или не ви дава можност да реагирате. Сопствениците веќе даваат информации
кому и колку е дадено и за тоа ќе се води посебна постапка, ќе се докаже и се ќе биде
вратено. Јас од оваа говорница ви кажувам за во иднина. На секоја наредна седница
на мој предлог оваа точка ќе биде прва точка на дневниот ред. Кој зел поткуп ќе си го
врати, сопственикот ќе си го сруши објектот и ќе си поднесе барање за одобрение за
градење. Тешко дека бесправната градба ќе помине во овој четиригодишен мандат.

Претставник од општинската администрација - овластен градежен инспектор
на Општина Гази Баба - Милка Петковска:

Законската регулатива е запазена и мора да го почитуваме рокот наведен во
решението за отстранување на градбата. После тоа како ќе настапиме како
инспекциска служба ќе зависи од други околности.

ВТОРА ТОЧКА: Предлог - Одлука за донесување на Програма за работа
на ООУ ''Његош'' - Скопје, за учебната 2018/2019 година.

Претседателот на комисијата за општествени дејности - Дијана Илиевска,
поднесе извештај од седницата одржана на 19.11.2018 година.

Комисијата предлага Советот да ги донесе следните материјали:

 Предлог - Одлука за донесување на Програма за работа на ООУ ''Његош'' -
Скопје, за учебната 2018/2019 година;

 Предлог - Заклучок за усвојување на Годишен извештај за работа на ЈУДГ
''Детска радост'' - Општина Гази Баба - Скопје, за период 2017/2018 година;

 Предлог - Одлука за донесување на Годишна Програма за работа на ЈУДГ
''Детска радост'' - Општина Гази Баба - Скопје, за период 2018/2019 година;

 Предлог - Одлука за формирање на паралелки со помал број на ученици во дел
од основните училишта на подрачјето на Општина Гази Баба, за учебната
2018/2019 година; и

 Предлог - Одлука за давање согласност на Правилникот за изменување и
дополнување на Правилникот за систематизација на работните места, во ЈУДГ
''Детска радост'' - Општина Гази Баба - Скопје.

Претседавачот на Советот отвори претрес по точката.

Член на Совет - м-р Живко Белчев (коалиција ''За подобра Македонија''):

Ја прочитав програмата на основното училиште и евидентно е дека е
корегирана во однос на претходната верзија, со вградени забелешки претходно
констатирани на седницата на советот. Има некои работи кои не се јасни. На
страница 17 кај анализа за состојбата на животната средина во училиштето е
наведено дека ќе се формира специјализирана еко патрола од 5 ученици која ''ќе ја
надгледува состојбата на чешмите, славините, казанчињата, сапунерките се со цел
да се интервенира при поправка и отстранување на истите'' !?. Јас искрено незнам
како ова да го протолкуваме. Јас незнам дали се пратени децата во училиште да се
едуцираат или да ги гледаат чешмите дали се расипани. Јас незнам дали ова треба
децата да го прават, треба да има посебна служба за тоа. Понатаму е наведено дека
децата ќе чистат училници секојдневно односно прозори еднаш месечно !?. Јас
незнам дали училиштето има служба за овие работи. Во ред е да има ден за тие
активности, но на овој начин. Понатаму во програмата за екскурзии, очигледно е дека
директорот не разбрал и исти работи (запознавање со природните убавини и
знаменитости) ги наведува три пати. Наведено е дека педагог нема а согласно
законот мора да има. Кој да ја планира наставата кога училиштето нема педагог. Тим
за професионален развој, повторно е наведен поим педагог. Јас незнам особата
(Билјана Угриновска) наведена е психолог или педагог ?. Замолувам во иднина
директорот да си ја прочита убаво програмата и посериозно да се пристапи при
изготвување на програмата за идната година пред да биде доставена до советот. Јас
како советник овој пат во интерес на учениците и родителите ќе ја подржам ова
програма, но следниот пат тоа нема да биде случај. Можеби сето ова околу
програмата е наградата за господинот Никола Настевски за неговиот четиригодишен
мандат.

Претседавачот на Советот го заклучи претресот по точката и истата ја стави
на гласање.

Советот ја донесе Одлуката за донесување на Програма за работа на ООУ
''Његош'' - Скопје, за учебната 2018/2019 година, со 23 гласа ''ЗА''.

ТРЕТА ТОЧКА: Предлог - Заклучок за усвојување на Годишен извештај за
работа на ЈУДГ ''Детска радост'' - Општина Гази Баба - Скопје, за период
2017/2018 година.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот го донесе Заклучокот за усвојување на Годишен извештај за работа
на ЈУДГ ''Детска радост'' - Општина Гази Баба - Скопје, за период 2017/2018 година,
со 24 гласа ''ЗА''.

ЧЕТВРТА ТОЧКА: Предлог - Одлука за донесување на Годишна Програма
за работа на ЈУДГ ''Детска радост'' - Општина Гази Баба - Скопје, за период
2018/2019 година.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за донесување на Годишна Програма за работа
на ЈУДГ ''Детска радост'' - Општина Гази Баба - Скопје, за период 2018/2019 година,
со 24 гласа ''ЗА''.

ПЕТТА ТОЧКА: Предлог - Одлука за изменување на Одлуката за
воспоставување на соработка помеѓу Општина Гази Баба и Град Скопје, за
финансиско учество за изградба на дел од улица ''Никола Киров Мајски'' и
улица ''5'' во населба Хиподром 2, со комплетна инфраструктура.

Претседателот на комисијата за урбанизам, комунални работи, сообраќај и
заштита на животната средина - Андреа Најденовски, поднесе извештај од
седницата одржана на 19.11.2018 година.

Комисијата предлага Советот да ги донесе следните материјали:

 Предлог - Одлука за давање согласност на Одлуката за утврдување на висина на
комунална услуга - за приклучок на вода за пиење за населеното место Раштак -
Општина Гази Баба;

 Предлог - Одлука за изменување на Одлуката за воспоставување на соработка
помеѓу Општина Гази Баба и Град Скопје, за финансиско учество за изградба на
дел од улица ''Никола Киров Мајски'' и улица ''5'' во населба Хиподром 2, со
комплетна инфраструктура;

 Предлог - Одлука за изменување на Одлуката за воспоставување на соработка
помеѓу Општина Гази Баба и Град Скопје, за изградба на водоводна мрежа во
дел од село Раштак, Општина Гази Баба;

 Предлог - Одлука за давање согласност на Одлуката за усвојување на
тримесечниот финансиски извештај за работа и резултатите од работењето на
ЈКП ''Гази Баба - 2007'' - Скопје, за треттото тримесечје од 2018 година;

 Предлог - Одлука за утврдување на потреба од измена на урбанистичко-планска
документација, со која ќе се изврши промена во намената на земјиштето, по
барање УП1 бр.28-312/2018 за КП 415/1 КО Булачани (со исправка на техничка грешка);

 Предлог - Одлука за утврдување на потреба од измена на урбанистичко-планска
документација, со која ќе се изврши промена во намената на земјиштето, по
барање УП1 бр.28-12758 за КП 117/2 КО Идризово;

 Предлог - Одлука за утврдување на потреба од измена на урбанистичко-планска
документација, со која ќе се изврши промена во намената на земјиштето, по
барање УП1 бр.28-8879 за КП 80, 81/4 и 969/1 КО Идризово;

 Предлог - Одлука за утврдување на потреба од измена на урбанистичко-планска
документација, со која ќе се изврши промена во намената на земјиштето, по
барање УП1 бр.28-8880 за КП 80, 81/4 и 969/1 КО Идризово;

 Предлог - Одлука за утврдување на потреба од измена на урбанистичко-планска
документација, со која ќе се изврши промена во намената на земјиштето, по
барање УП1 бр.28-4740 за КП 117/1 КО Идризово;

 Предлог - Одлука за давање согласност на Одлуката за усвојување на
Програмата за одржување на јавната чистота и зеленилото на јавните површини,
на подрачјето на Општина Гази Баба за 2019 година;

 Предлог - Одлука за давање согласност на Одлуката за усвојување на
Програмата за водоснабдување на населените места во руралниот дел на
Општина Гази Баба за 2019 година; и

 Предлог - Програма за одржување на комуналната чистота и реализација на
проекти од комуналната инфраструктура, преку ангажирање на н€ботени лица за
потребите на Општина Гази Баба за 2019 година.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за изменување на Одлуката за воспоставување
на соработка помеѓу Општина Гази Баба и Град Скопје, за финансиско учество за
изградба на дел од улица ''Никола Киров Мајски'' и улица ''5'' во населба Хиподром 2,
со комплетна инфраструктура, со 24 гласа ''ЗА''.

ШЕСТА ТОЧКА: Предлог - Одлука за изменување на Одлуката за
воспоставување на соработка помеѓу Општина Гази Баба и Град Скопје, за
изградба на водоводна мрежа во дел од село Раштак, Општина Гази Баба.

Претседателот на Советот отвори претрес по точката.

Член на Совет - д-р Сашо Кутлешовски (коалиција ''За подобра Македонија''):

Да го информирам советот дека пред почетокот на седницата е доставеноо
барање од група граѓани од населеното место Раштак односно од советот на МЗ
Раштак кои се засегнати од потребата за водоснабдување, а истото во врска со
повлечената точка од предложениот дневен ред, за која сметам дека беше избрзана.
Доколку го имавме претходно ова барање ќе реагиравме, пред Градоначалникот да
ја повлече точката (го прочита поднесеното барање). Советот на МЗ Раштак со
оваа барање смета дека на легален и достоинствен начин е избран.

Градоначалник на Општина Гази Баба - Борис Георгиевски:

Се преклопуваат точките и темите и истото е непресушен извор на
дополнување. Во врска со повлечената точка 4, истата се надополнува во точката 6
каде треба сите ние без инволвирање на политиката да обезбедиме механизам и
средства се со цел да овозможиме водоснабдување, не само во н.м Раштак и
Булачани, туку и во останатите населени места: Брњарци, Страчинци, Колонија,
Идризово. За ваша информација, системот за водоснабдување во н.м Раштак е

изграден во 1972 година, кога некои од советниците тука присутни, не биле ниту
родени. Заради своите потреби во тоа време, немале ниту шахти ниту водомери од
сегашните модели, ниту систем за хлорирање на водата, а учествувале со свој
самопридонес. Општината до сега има инвеститрано со свои и со средства од
Светска банка 48.000.000,00 денари. Имаме сериозна одговорност не само за н.м
Раштак туку и за други 7 населени места, но тоа треба да биде економски
исплатливо. Во таа функција е и улогата на ЈКП ''Гази Баба-2007'' - Скопје кој
стопанисува со водоснабдителните системи, да може да приклучува, да може да
стопанисува, да наплаќа за потрошена вода и да спречува злоупотреба на системот.
Проектната документација за Булачани - Раштак од 2002 година е доставена до
министертството за транспорт и врски (МТВ), станува збор за милионски суми,
средства кои општината ги нема. Јас не се откажувам од тој проект. Но во меѓувреме
мораме нешто да сториме и ние и Град Скопје. Ако се вложува треба да има
економска исплатливост, ниту да работи јавното комунално прептријатие без
определена такса за користење на водата. Вода ќе има и водомери за секое
домаќинство, но секој ќе мора да плати за потрошената вода. Јас ќе предложам за
наредната седница советот да ги образложи причините поради кои комисијата за
урбанизам негативно се прознесе за оваа точка, од причина што има опасност да
плаќаме пенали поради доцнење, од страна на Светска банка, што е сериозна
работа.

Член на Совет - Александар Трајковски (коалиција ''За подобра Македонија''):

Во врска со дискусијата на Градоначалникот каде спомна дека ја повлекол
точката 4 и со тоа избегна дебата на седницата на советот, ние како советничка
група имавме средба со граѓаните од н.м Раштак. Тие се согласни да платат,
меѓутоа вистината е дека во моментов тие велат дека вода за пиење немаат. Ние
само постапивме по нивното барање. Првично сакаат да добијат вода а сите се
согласни дека треба да платат за приклучок. Јас ќе му понудам на в.д директорот на
ЈКП друга понуда која можеби е пониска од 200 € по приклучок. Лани во хотел
Континетал напоменавте дека за 10 дека Раштак ќе има вода. Факт е дека и во
времето на владеењето на ВМРО-ДПМНЕ таму немало вода и тоа е вистина.
Неможе за 10 дена да се реши тој горлив проблем.

Градоначалник на Општина Гази Баба - Борис Георгиевски:

Добро е некои работи да се согледаат и да бидат јасни. Вода во н.м Раштак
има, но проблемот е во злоупотребата на водата за други намени. Два резервоари
со по 120 м³ кои преку ноќ се полнат се доволни. Точно е дека некогаш има
проблеми со вентили кои треба да се заменат, шахти итн. Високата зона е
направена со помош на Светска банка но не се створија услови и механизам веднаш
да се озвозможи приклучување. Вода има и подеднакво ќе биде достапна до сите.
Цената за приклучок од 200 € е сосема коректна. Сега водата не се злоупотребува,
тоа е најизразено во летните месеци 7,8,9 месец преку вадење на бавчи итн. Ако се
работи домаќински и не се злоупотребува, вода има за секого. Нашиот народ сака
повеќе да користи а да неплати за тоа. Барам разбирање од вас. Скопска Црна Гора
дава изобилие од вода која секако треба претходно да се третира. Ова е капитална
инвестиција и ние како општина не сме во можност сами да го изведеме ова.

Член на Совет - д-р Сашо Кутлешовски (коалиција ''За подобра Македонија''):

Барам да ми се разјаснат две работи. Прво, дали овие водомери кои би се
наплатиле се однесуваат на питка или на технолошка вода. Ако се работи за питка
вода, моите информации се дека таму нема доволно питка вода. Второ, која е
врската помеѓу повлекувањето на точката 4 од предложениот дневен ред со
повлекувањето на останатите точки (околу изборите за совети во урбани и месни
заедници). Јас негледам никаква врска со оваа работа.

Член на Совет - Сашко Цветковски (коалиција предводена од СДСМ):

Колега Кутлешовски, во врска со барањето од МЗ Раштак, јас да прашам
зошто во претходните години ова барање не било поднесено до претходните
градоначалници на Општина Гази Баба - Коце Трајановски и Тони Трајковски кои беа
многу добро запознаени со овој проблем. Што се однесува до дилемата дали има
или нема доволно питка вода да одговорам дека вода има, но мора да се спречи
злоупотреба на водата и секако за потрошената вода мора да се плати. Целиот
проект чини околу 1.200.000,00 € и сите претгходно го игнорираа овој проблем.

Член на Совет - д-р Сашо Кутлешовски (коалиција ''За подобра Македонија''):

Расчекорот помеѓу желбите и можностите во медицината е дефиниран како -
''депресија''. Да не се доведеме во ситуација како совет и општина да влеземе во
депресивен период. Некој нека ми објасни дали прво се става водомер а отпосле
водата се носи или прво вода се носи па отпосле се става водомери. Вие велите
дека има доволно питка вода, освен во некои месеци во летниот период. Јас пак ќе
прашам која врската помеѓу повлекувањето на точката 4 од предложениот дневен
ред со повлекувањето на останатите точки (околу изборите за совети во урбани и
месни заедници).

Градоначалник на Општина Гази Баба - Борис Георгиевски:

Господин Кутлешовски, дилемата околу тоа дали има или нема доволно питка
вода е од поодамна решена. Вода има доволно на Скопска Црна Гора, направени се
двата резервоара со средства од Светска банка преку физибилити студија и проект
за питка вода до краен корисник. Дали дополнително ќе одат повеќе населени места
и ќе има потреба од проширување на капацитетите, тоа ќе треба да го сториме со
бушење на бунари во непосредна близина или од кајмер. Ние обезбедуваме
континуиран доток на вода. Порано немаа вода ниту за основни хигиенски потреби.
Сега кога се постави еден од помодерните водоводни системи со каптирана вода од
каптажа, со 2 пречистителни шахти, со 2-3 резервоара над селото со 2 резервоари
во селото, вода има за секого. Техничка вода се користи од вишокот и тоа е сведено
на минимум. Селото од можни 70 сега има 120 куќи, зголемен е број на деца, водата
е благодет за сите.

Член на Совет - м-р Живко Белчев (коалиција ''За подобра Македонија''):

На 09.10.2018 година имавме средба со граѓаните од н.м Раштак и се побара
мислење од нив за оваа тема. Се водеше уреден список на присутни. Забелешките и
барањата на граѓаните се однесуваа на следните работи:

- Да не се наплатува износ од 200 € затоа што тоа е претходно платено од
Светска банка,

- 90% од жителите веќе имаат сопствени шахти,

- вода нема доволно за задоволување на потребите на над 300 куќи,
- дали водата е технички исправна, нема филтерна станица, се заматуваат

резервоарите со калива вода, се расипуваат апаратите за домаќинство,
- 18 години имаме проблем со водата, каптажата е пред 50 години и цел ден

освен 2-3 часа нема вода,
- басенот е на отворено и секој може да не отруе,
- вода има само по 2 литра/сек., резервоарот се полни долго време,
- кој стопанисува со водоводниот ситем во Раштак ?,
- било ветуван водовод од некого со средства од Скопски саем итн.

Претставник од општинската администрација - Светислав Апостолов:

Сакам да дадам свој придонес во оваа дискусија за да се разбереме подобро.
Оваа точка сега на дневен ред е продолжување на соработка со Град Скопје и многу
малку е поврзана со повлечената точка 4. Друга е дилемата дали има или нема
вода, дали е исправна или не è исправна. Се впуштивте во дискусија и тоа е добро,
но овие две точки не се поврзани.

Член на Совет - м-р Мартин Ристов (коалиција предводена од СДСМ):

Дискусијата отиде во друга насока, се однесува на точка што не è на дневен
ред и тоа е повреда на одредбите од Деловникот на Советот на Општина Гази Баба.
Во ред е дискусијата за сериозни точки да биде подолга, но колегата Кутлешовски за
конкретната точка не беше концизен. Ме збуни тоа што од советничката група на
коалицијата ''За подобра Македонија'' има различни ставови. Колегата Кутлешовски
истакна дека граѓаните немаат проблем околу надоместокот од 200 €, а од друга
страна колегата Белчев изнесе нешто сосема друго. Барем да бидете усогласени и
сето ова да нема политичка конотација. Едно е сигурно, граѓаните мора да имаат
питка вода, но мора и да се усогласи препораката за економска логика и
исплатливост. Од Градоначалникот и општинската администрација има гаранција
дека таму питка вода има, но во дадени ситуации истата се злоупотребува од дел од
населението, што го отежнува целиот процес. Ако има политичка позадина во
целава работа, барем бидете доблесни и признајте го тоа. Верувам дека
Градоначалникот на Општина Гази Баба и Град Скопје имаат доволно механизми.
Политика за вакви теми треба да биде настрана и да не се злоупотребува маката на
луѓето, за добивање на политички поени.

в.д. директор на ЈКП ''Гази Баба - 2007'' - Скопје - Влатко Митовски:

Внимателно Ве слушав и би сакал да ве запознаам со ситуацијата од аспект
на ЈКП. Околу прашањето на господин Кутлешовски, разликата помеѓу питка и
техничка вода е во исправноста на водата, не постои некој посебен механизам. Во
Раштак имаме проблем за високата зона за водоснабдување, каде е инвестирано со
средства на општината и средства од Светска банка и тука треба да се фокусираме.
Таму постои пречистителна станица со вредност над 1.000.000,00 €. На следната
седница на управниот одбор ќе се корегира одлуката и ќе се потенцира дека се
однесува само на високата зона, се додека не се реши проблемот и во долната зона.
Водомери мора да се постават во најкраток можен рок за да не плаќаме пенали од
Светска банка и тоа е сериозна работа. Имаме компјутерски проблем и во
функционирањето на пречистителната станица сместена во високата зона и се
работи на тоа да се отстрани проблемот, се со цел непрекинато да биде
снабдувањето со вода во високата зона. Во долната зона веќе сме во процедура за

набавка на нови хлоринатори и во иднина и во долната зона ќе има питка вода за
пиење. Верувајте дека не ги оставаме проблемите. На тој состанок што го
спомнувате на 09.10.2018 година, јас лично го замолив претседателот на совет да
бидам присутен. Јас претходно имав 3 состаноци со тие граѓани во Раштак. Мене ми
беше кажано од претседателот на совет дека неможам да бидам присутен на тој
состанок од причина што тој состанок е од партиски карактер. Ние мора да се
фокусираме на решавање на проблемот а не да даваме политичка конотација. Таму
верувајте дека има судир на интереси помеѓу граѓаните односно поделени се на тие
што сакаат и на тие што не сакаат да имаат водомери. Јас ви гарантирам дека вода
ќе има доволно за сите барем во зимските месеци. Истиот проблем беше и во н.м
Булачани, но се ставија водомери и сега немаат проблем со водоснабдување
односно имаат по 24 часа на ден. Во Булачани има поставено нова мрежа, но луѓето
не сакаат да се приклучат затоа што еден дел од Булачани со одлука на
претходниот Градоначалник на Општина Гази Баба, не платиле за приклучок.

Член на Совет - Ристо Донев (коалиција ''За подобра Македонија''):

За да се разреши оваа дилема, предлагам исто како што бевме во н.м
Јурумлери, сите советнички групи да појдеме заедно со Градоначалникот на
општината на средба со месното население. Верувајте колега Ристов кога е вода во
прашање тука нема политика. Многу добро знам како е да се нема вода.

Претседавачот на Советот го заклучи претресот по точката и истата ја стави
на гласање.

Советот ја донесе Одлуката за изменување на Одлуката за воспоставување
на соработка помеѓу Општина Гази Баба и Град Скопје, за изградба на водоводна
мрежа во дел од село Раштак, Општина Гази Баба, со 21 глас ''ЗА''.

СЕДМА ТОЧКА: Предлог - Одлука за формирање на паралелки со помал
број на ученици во дел од основните училишта на подрачјето на Општина Гази
Баба, за учебната 2018/2019 година.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за формирање на паралелки со помал број на
ученици во дел од основните училишта на подрачјето на Општина Гази Баба, за
учебната 2018/2019 година, со 23 гласа ''ЗА''.

ОСМА ТОЧКА: Предлог - Одлука за давање согласност на Одлуката за
усвојување на тримесечниот финансиски извештај за работа и резултатите од
работењето на ЈКП ''Гази Баба - 2007'' - Скопје, за треттото тримесечје од 2018
година.

Претседателот на комисијата за финансии и Буџет - д-р Сашо Кутлешовски,
поднесе извештај од седницата одржана на 19.11.2018 година.

Комисијата предлага Советот да ги донесе следните материјали:

 Предлог - Одлука за давање согласност на Одлуката за усвојување на
тримесечниот финансиски извештај за работа и резултатите од работењето на
ЈКП ''Гази Баба - 2007'' - Скопје, за треттото тримесечје од 2018 година;

 Предлог - Заклучок за усвојување на извештајот за остварување на приходите и
извршување на расходите на Буџетот на Општина Гази Баба, за периодот
јануари - септември 2018 година; и

 Предлог - Одлука за пристапување во членство на Општина Гази Баба во
C.R.E.A.M. Macedonia JPP Aliance (Алијанса за јавно - приватно партнерство).

Претседавачот на Советот отвори претрес по точката.

Член на Совет - д-р Сашо Кутлешовски (коалиција ''За подобра Македонија''):

Даде крток осврт на тримесечниот финансиски извештај за работа и
резултатите од работењето на ЈКП ''Гази Баба - 2007'' - Скопје, за треттото
тримесечје од 2018 година.

Претседавачот на Советот го заклучи претресот по точката и истата ја стави
на гласање.

Советот ја донесе Одлуката за давање согласност на Одлуката за усвојување
на тримесечниот финансиски извештај за работа и резултатите од работењето на
ЈКП ''Гази Баба - 2007'' - Скопје, за треттото тримесечје од 2018 година, со 22 гласа
''ЗА''.

ДЕВЕТА ТОЧКА: Предлог - Одлука за давање согласност на Правилникот
за изменување и дополнување на Правилникот за систематизација на
работните места, во ЈУДГ ''Детска радост'' - Општина Гази Баба - Скопје.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за давање согласност на Правилникот за
изменување и дополнување на Правилникот за систематизација на работните места,
во ЈУДГ ''Детска радост'' - Општина Гази Баба - Скопје, со 22 гласа ''ЗА''.

ДЕСЕТА ТОЧКА: Предлог - Програма за одбележување на значајни
настани и истакнати личности со спомен - обележја за период од 2019 - 2023
година.

Претседавачот на комисијата за чување и негување на традициите на
македонскиот народ, заедниците и македонската држава и заштита на историските
споменици и спомен обележја - Валентина Петровска, поднесе извештај од
седницата одржана на 19.11.2018 година.

Комисијата предлага Советот да ги донесе следните материјали:

 Предлог - Програма за одбележување на значајни настани и истакнати личности
со спомен - обележја за период од 2019 - 2023 година;

 Предлог - Одлука за подигање на спомен - обележје (биста) на Дане Крапчев
(1912-1944), првоборец и учесник во Национално-ослободителната војна на
македонскиот народ во втората светска војна, убиен од бугарските фашисти;

 Предлог - Одлука за подигање на спомен - обележје (биста) на Наум Наумовски -
Борче (1920-1960), првоборец и учесник во Национално-ослободителната војна
на македонскиот народ во втората светска војна, носител на Орден народен
херој, учесник на Првото заседание на Анти-фашистичкото собрание на
народното ослободување на Македонија;

 Предлог - Одлука за подигање на спомен - обележје (биста) на Стефан Наумов -
Стив (1920-1942), првоборец и учесник во Национално-ослободителната војна на
македонскиот народ во втората светска војна, носител на Орден народен херој,
убиен од бугарските фашисти; и

 Предлог - Одлука за подигање на спомен - обележје (биста) на Вера Јоциќ (1923-
1944), првоборец и учесник во Национално-ослободителната војна на
македонскиот народ во втората светска војна, носител на Орден народен херој,
убиена од бугарските фашисти.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Програмата за одбележување на значајни настани и
истакнати личности со спомен - обележја за период од 2019 - 2023 година, со 21
глас ''ЗА''.

ЕДИНАЕСЕТТА ТОЧКА: Предлог - Одлука за подигање на спомен -
обележје (биста) на Дане Крапчев (1912-1944), првоборец и учесник во
Национално-ослободителната војна на македонскиот народ во втората светска
војна, убиен од бугарските фашисти.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за подигање на спомен - обележје (биста) на Дане
Крапчев (1912-1944), првоборец и учесник во Национално-ослободителната војна на
македонскиот народ во втората светска војна, убиен од бугарските фашисти, со 21
глас ''ЗА''.

ДВАНАЕСЕТТА ТОЧКА: Предлог - Одлука за подигање на спомен -
обележје (биста) на Наум Наумовски - Борче (1920-1960), првоборец и учесник
во Национално-ослободителната војна  на македонскиот народ во втората
светска војна, носител на Орден народен херој, учесник на Првото заседание
на Анти-фашистичкото собрание на народното ослободување на Македонија.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за подигање на спомен - обележје (биста) на
Наум Наумовски - Борче (1920-1960), првоборец и учесник во Национално-
ослободителната војна на македонскиот народ во втората светска војна, носител на
Орден народен херој, учесник на Првото заседание на Анти-фашистичкото собрание
на народното ослободување на Македонија, со 20 гласа ''ЗА''.

ТРИНАЕСЕТТА ТОЧКА: Предлог - Одлука за подигање на спомен -
обележје (биста) на Стефан Наумов - Стив (1920-1942), првоборец и учесник во
Национално-ослободителната војна на македонскиот народ во втората светска
војна, носител на Орден народен херој, убиен од бугарските фашисти.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за подигање на спомен - обележје (биста) на
Стефан Наумов - Стив (1920-1942), првоборец и учесник во Национално-
ослободителната војна на македонскиот народ во втората светска војна, носител на
Орден народен херој, убиен од бугарските фашисти, со 22 гласа ''ЗА''.

ЧЕТИРИНАЕСЕТТА ТОЧКА: Предлог - Одлука за подигање на спомен -
обележје (биста) на Вера Јоциќ (1923-1944), првоборец и учесник во
Национално-ослободителната војна на македонскиот народ во втората светска
војна, носител на Орден народен херој, убиена од бугарските фашисти.

Претседавачот на Советот отвори претрес по точката.

Член на Совет - Дејан Димитровски (коалиција предводена од СДСМ):

По моја информација, претходно имало биста на народниот херој Вера Јоциќ
во дворот на основното училиште, но била украдена и стопена. Предлог до
директорите на училиштата да се инсталира видео надзор во дворот на училиштата,
за да не се случи повторно да ги нема бистите, кои по моја информација и не се баш
евтини.

Претседавачот на Советот го заклучи претресот по точката и истата ја стави
на гласање.

Советот ја донесе Одлуката за подигање на спомен - обележје (биста) на Вера
Јоциќ 1923-1944, првоборец и учесник во Национално-ослободителната војна на
македонскиот народ во втората светска војна, носител на Орден народен херој,
убиена од бугарските фашисти, со 22 гласа ''ЗА''.

ПЕТНАЕСЕТТА ТОЧКА: Предлог - Одлука за утврдување на потреба од
измена на урбанистичко-планска документација, со која ќе се изврши промена
во намената на земјиштето, по барање УП1 бр.28-312/2018 за КП 415/1 КО
Булачани.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за утврдување на потреба од измена на
урбанистичко-планска документација, со која ќе се изврши промена во намената на
земјиштето, по барање УП1 бр.28-312/2018 за КП 415/1 КО Булачани (со исправка
на техничката грешка), со 23 гласа ''ЗА''.

ШЕСНАЕСЕТТА ТОЧКА: Предлог - Одлука за утврдување на потреба од
измена на урбанистичко-планска документација, со која ќе се изврши промена
во намената на земјиштето, по барање УП1 бр.28-12758 за КП 117/2 КО
Идризово.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за утврдување на потреба од измена на
урбанистичко-планска документација, со која ќе се изврши промена во намената на
земјиштето, по барање УП1 бр.28-12758 за КП 117/2 КО Идризово, со 23 гласа ''ЗА''.

СЕДУМНАЕСЕТТА ТОЧКА: Предлог - Одлука за утврдување на потреба од
измена на урбанистичко-планска документација, со која ќе се изврши промена
во намената на земјиштето, по барање УП1 бр.28-8879 за КП 80, 81/4 и 969/1 КО
Идризово.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за утврдување на потреба од измена на
урбанистичко-планска документација, со која ќе се изврши промена во намената на
земјиштето, по барање УП1 бр.28-8879 за КП 80, 81/4 и 969/1 КО Идризово, со 23
гласа ''ЗА''.

ОСУМНАЕСЕТТА ТОЧКА: Предлог - Одлука за утврдување на потреба од
измена на урбанистичко-планска документација, со која ќе се изврши промена
во намената на земјиштето, по барање УП1 бр.28-8880 за КП 80, 81/4 и 969/1 КО
Идризово.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за утврдување на потреба од измена на
урбанистичко-планска документација, со која ќе се изврши промена во намената на
земјиштето, по барање УП1 бр.28-8880 за КП 80, 81/4 и 969/1 КО Идризово, со 24
гласа ''ЗА''.

ДЕВЕТНАЕСЕТТА ТОЧКА: Предлог - Одлука за утврдување на потреба од
измена на урбанистичко-планска документација, со која ќе се изврши промена
во намената на земјиштето, по барање УП1 бр.28-4740 за КП 117/1 КО Идризово.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за утврдување на потреба од измена на
урбанистичко-планска документација, со која ќе се изврши промена во намената на
земјиштето, по барање УП1 бр.28-4740 за КП 117/1 КО Идризово, со 23 гласа ''ЗА''.

ДВАЕСЕТТА ТОЧКА: Предлог - Одлука за давање согласност на Одлуката
за усвојување на Програмата за одржување на јавната чистота и зеленилото на
јавните површини, на подрачјето на Општина Гази Баба за 2019 година.

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за давање согласност на Одлуката за усвојување
на Програмата за одржување на јавната чистота и зеленилото на јавните површини,
на подрачјето на Општина Гази Баба за 2019 година, со 24 гласа ''ЗА''.

ДВАЕСЕТ И ПРВА ТОЧКА: Предлог - Одлука за давање согласност на
Одлуката за усвојување на Програмата за водоснабдување на населените
места во руралниот дел на Општина Гази Баба за 2019 година.

Претседавачот на Советот отвори претрес по точката.

Член на Совет - Ристо Донев (коалиција ''За подобра Македонија''):

Во програмата за водоснабдување пишува дека во наредниот период ЈКП
''Гази Баба - 2007'' - Скопје ќе ги превземе во управување и стопанисување следните
водоснабдителни системи: Раштак, Булачани, Гоце Делчев, Јурумлери, Колонија
Идризово и Дрма како и системот за водоснабдување од Окта АД Скопје. Моето
прашање до в.д директорот на јавното комунално прептријатие е дали овие
водоснабдителни системи кои ги опфаќаат Раштак, Булачани, Гоце Делчев,
Јурумлери, Колонија Идризово и Дрма, ќе бидат од постоечкиот водоснабдителен
систем или ќе бидеме приклучени на водоснабдителниот ситем од Окта АД Скопје.

в.д. директор на ЈКП ''Гази Баба - 2007'' - Скопје - Влатко Митовски:

Веќе е разговарано во ЗЕЛС за тоа водоводот од Гоце Делчев до Дрма
односно до Идризово да се превземе од ЈКП Илинден - Општина Илинден, затоа
што се наоѓаат на наша територија и логично е да го превземеме управувањето со
истите. Што се однесува до водоснабдителниот систем на Окта АД Скопје,
прашањето е сеуште отворено. Од една страна придобивките од тој систем се
големи затоа што со тој систем се препумпува многу вода и не само што би ги
решиле проблемите, туку ЈКП ќе стигне до степен на самофинансирање. Меѓутоа
станува збор за мрежа која е од препумпната станица Јурумлери до Окта со
должина од 12 км, минува низ стотици ниви, правото на службеност не è регулирано,
цевките се гусени и стари над 40 години и треба длабока анализа да се направи
дали треба да се превземе овој систем. За разлика од тој систем, системот на ЈКП
Илинден - Општина Илинден е модерен и изграден со јапонска донација и нема
скоро никакви проблеми. По информација од ЈКП Илинден - Општина Илинден, тие
продаваат вода на 1359 корисници од Општина ГАзи Баба, за разлика од нив, ние
сега во четирите села чии водоснабдителни ситеми ги стопанисуваме, имаме вкупно
околу 900 корисници, што значи дека за двојно ќе ни се зголемат приходите.

Претседавачот на Советот го заклучи претресот по точката и истата ја стави
на гласање.

Советот ја донесе Одлуката за давање согласност на Одлуката за усвојување
на Програмата за водоснабдување на населените места во руралниот дел на
Општина Гази Баба за 2019 година, со 23 гласа ''ЗА''.

ДВАЕСЕТ И ВТОРА ТОЧКА: Предлог - Програма за одржување на
комуналната чистота и реализација на проекти од комуналната
инфраструктура, преку ангажирање на н€ботени лица за потребите на Општина
Гази Баба за 2019 година.

Претседавачот на Советот отвори претрес по точката.

в.д. директор на ЈКП ''Гази Баба - 2007'' - Скопје - Влатко Митовски:

Во оваа програма за наредната година значително е зголемен бројот на
ангажирани сезонски работници на 120 за разлика од ова година кога имало само 75.
Сметаме дека ова е бројка која може да обезбеди квалитетно извршување на
работните обврски на претпријатието.

Претседавачот на Советот го заклучи претресот по точката и истата ја стави
на гласање.

Советот ја донесе Програмата за одржување на комуналната чистота и
реализација на проекти од комуналната инфраструктура, преку ангажирање на
невработени лица за потребите на Општина Гази Баба за 2019 година, со 24 гласа
''ЗА''.

ДВАЕСЕТ И ТРЕТА ТОЧКА: Предлог - Заклучок за усвојување на
извештајот за остварување на приходите и извршување на расходите на
Буџетот на Општина Гази Баба, за периодот јануари - септември 2018 година.

Претседавачот на Советот отвори претрес по точката.

Член на Совет - д-р Сашо Кутлешовски (коалиција ''За подобра Македонија''):

Преку комуникацијата која ја имам во својство на претседател на комисијата
за финансии и Буџет со секторот за финансиски прашања, гледаме дека оние
редовни расходи се регулираат навремено. Месечните надоместоците за
советниците се исплатени со мало задоцнување. Но не би дискутирал за тоа. Ќе го
почекаме четвртиот квартал за да диксутираме. Реализацијата во приходната ставка
од блок дотациите е редовна и регуларна и се движи во рамките на проектираното.
Во делот на основниот буџет имаме видливи проблеми односно немаме приливи. Не
треба да заборавиме дека немаме приливи на средства од Скопски саем од
500.000.000,00 денари што претставува голем проблем. Да ги имаше тие средства ќе
можевме да проектираме Предлог-Буџет за 2019 година во висина од 800.000.000,00
денари. Со оглед на тоа што сите ние примаме редовно месечни надоместоци за
присутво на седниците на советот, би ги замолил сите советници најдоцна до
30.11.2018 година да достават свои предлози од населеното место од каде
доаѓаат, за да ги систематизираме и изготвиме трошковник по однос на тие
капитални проекти на финансисрање за да видиме од каде би можеле да ги
обезбедиме тие средства. За цела општина Гаази Баба можам да кажам дека паѓаме

на ситни работи од типот на дупки на улици поради недоволен ангажман на
службите. Имаме мали приливи и од централната власт и од Град Скопје. До в.д.
директорот на ЈКП би сакал да укажам дека треба повеќе да се ангажира на некои
ситни работи кои се видливи за граѓаните, како на пр.редовна замена на корпи за
отпадоци. Иако не се работи за некои големи средства, сепак тоа е видливо за
граѓаните. Со оглед на овој буџет реално и немаме можности за повеќе. Сепак не
само Градоначалникот туку и Советот на Општина Гази Баба, односно ние како
советници сме должни да изнајдеме нови извори за финансирање. Од тој аспект
повторно апелирам да се достават предлози од сите советници најдоцна до
30.11.2018 година.

в.д. директор на ЈКП ''Гази Баба - 2007'' - Скопје - Влатко Митовски:

Добро е што советникот Кутлешовски ни упати позитивна критика. За ваша
информација, во текот на измината недела е обезбедена донација од 2,7 тона лим.
Во зимскиот период временските услови не ни дозволуваат многу работа на терен и
овој период ќе го искористиме за изработка на урбаната опрема и ве уверувам дека
напролет ќе следи една офанзива на тој план на терен, со поставување на урбана
опрема, затоа што сепак отпадоците ни претставуваат најголем проблем.

Член на Совет - м-р Мартин Ристов (коалиција предводена од СДСМ):

Една констатација во врска со оваа точка и буџетот на општината. Приходната
страна на буџетот за следната година се движи во рамките на просекот од
последните три години согласно новите законски решенија, со зголемување
непоголемо од 10%. Заврши времето на ветувања при креирање на буџетите каде се
ветувале проекти кои не биле реални и од тие причини не се реализирале.
Позитивната страна е во намалувањето на долгот на општината надополнето со
дополнителната финансиска помош од страната на централната власт со новите
законски решенија.

Член на Совет - д-р Сашо Кутлешовски (коалиција ''За подобра Македонија''):

Мало дообјаснување. Секој капитален проект е поврзан со подолг рок на
реализација и подолг долговен период. Овие долгови кои сега се покриени од
актуелниот Градоначалник се поврзани со претходни активности и остварување на
проекти од претходниот Градоначалник. Значи се работело нешто претходно и затоа
има долгови. Ако актуелниот Градоначалник започне со реализација на капитални
проекти, ќе ја имаме истата ситуација и тоа е реална појава, односно некој иден
Градоначалник ќе ги покрива тие трошоци. Не треба да ја водиме дискусијата во
правец да се подзамисли Градоначалникот дали да реализира капитални проекти.
Тоа не се фрлени пари туку дел од нив се подземни работи од капитална важност
кои не се видливи. Многу е подобро да дискутираме наместо за тоа дали да има
капитални проекти, за тоа како ние како советници да изнајдеме извори на
финансирање. И уште една работа, лошо се интерпретира законското решение,
односно има ставови кои вие колега Ристов не ги спомнавте. Тоа е дека ако има
најавени средства и извори на финансирање кои би ги планирале, ние можеме да
имаме Буџет за 2019 година и во висина од 4.000.000.000,00 денари. Вие правите
клима никој да не предлага проекти. Законот како што е направен остава доволно
простор.

Член на Совет - м-р Мартин Ристов (коалиција предводена од СДСМ):

Во претходната диксусија изнесов моја констатација. Јас незнам каде колегата
Кутлешовски се најде прозван во мојата дискусија. Јас знам дека тој сака подолго да
дискутира. Јас бев јасен, позитивните или негативните аспекти од новите законски
решенија ќе ги видиме. Ве молам претседавач да ги опоменувате советниците кои
земаат збор од оваа говорница и да се ограничи времето на дискусија. Да има нешто
важно во ред е, но не треба говорницата да се претвори во нешто друго.

Член на Совет - д-р Сашо Кутлешовски (коалиција ''За подобра Македонија''):

Колега Ристов, предложете една капитална инвестиција кои вие ја планирате
за следната година.

Член на Совет - м-р Мартин Ристов (коалиција предводена од СДСМ):

Повторно колегата Кутлешовски не се држи до точката на дневниот ред. Се
претвора говорницата во место за приказни за мали деца.

Претседавачот на Советот го заклучи претресот по точката и истата ја стави
на гласање.

Советот го донесе Заклучокот за усвојување на извештајот за остварување на
приходите и извршување на расходите на Буџетот на Општина Гази Баба, за
периодот јануари - септември 2018 година, со 22 гласа ''ЗА''.

ДВАЕСЕТ И ЧЕТВРТА ТОЧКА: Предлог - Одлука за пристапување во
членство на Општина Гази Баба во C.R.E.A.M. Macedonia JPP Aliance (Алијанса
за јавно - приватно партнерство).

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за пристапување во членство на Општина Гази
Баба во C.R.E.A.M. Macedonia JPP Aliance (Алијанса за јавно - приватно
партнерство), со 21 глас ''ЗА''.

ДВАЕСЕТ И ПЕТТА ТОЧКА: Предлог - Одлука за примање и давање на
трајно користење на движна ствар.

Претседателот на статутарно-правната комисија - Александар Трајковски,
поднесе извештај од седницата одржана на 21.11.2018 година.

Комисијата предлага Советот да го донесе следнот материјал:

 Предлог - Одлука за примање и давање на трајно користење на движна ствар.

Претседателот на статутарно-правната комисија го извести советот дека на
седницата на комисијата беше утврдена исправка на Одлуката за одобрување на
финансиски средства за надоместок на трошоци за престој и исхрана на семејства

од опожарени домови, бр.09-5005/6 од 08.11.2018 година (''Службен гласник на
Општина Гази Баба'' бр.19/18).

Претседавачот на Советот отвори претрес по точката, никој не се јави за збор,
го заклучи претресот по точката и истата ја стави на гласање.

Советот ја донесе Одлуката за примање и давање на трајно користење на
движна ствар, со 21 глас ''ЗА''.

Дневниот ред беше исцрпен, Претседавачот на Советот - Благе Данев ја
заклучи Седумнаесеттата седница на Советот на Општина Гази Баба, во 16,45
часот.

ПРЕТСЕДАВАЧ
НА СОВЕТ НА ОПШТИНА ГАЗИ БАБА,

Благе Данев


